
1.- SARRERA 

Gizarteak dituen behar energetikoek ingurumen arazo larriak sortzen dituzte, hala nola, atmosferaren 

kutsadura, erregai fosilak erabiltzeagatik baliabide naturalen gehiegizko ustiapena, klima-aldaketa 

eragiten duten berotegi-efektua sortzen duten gasen sorrera, kutsadura akustikoa eta argi kutsadura, 

urtegien eraikuntzarengatik edo sare eta hariteria elektrikoarengatik inpaktu paisajistikoa … Baina 

horrez gain, energiaren banaketa desorekatuak, herrialdeen arteko gatazkak eta gizarteen arteko 

desberdintasun ekonomikoak sortzen ditu … bidegabekeriak eta pertsonen eskubideen urraketak 

agerian utziz, eta hori dela eta, gaur egun pil-pilean dagoen gaia da energia-pobretasuna. 

 

Horregatik, beharrezkoa da energiaren aurrezpenean eta erabilera jasangarrian indarra jartzea, bai 

indibidualki, baita modu kolektiboan ere, energia iturriak, garraioa eta banaketa, mugikortasuna, 

eraikuntza eta antzekoak modu eraginkorragoan  erabiltzeko ikerketa eta teknologien erabilera ahaztu 

gabe. Eraikuntza sektorean bereziki, energiaren ikuspegitik eraginkorragoan diren aukera berri 

interesgarriak barneratzen ari dira, bai eraikin berrietan, baita konpontzen diren eraikinetan ere, 

barruan oinarrizko konfort baldintzak sortzeko.  

 

ERAIKEN institutuan, eraikuntza jasangarriari buruzko lanbide heziketako zentroan, horrela ulertu dute 

eta eraikuntzetan energia aurrezteko eta eraginkortasunez erabiltzeko benetako instalazioak dituzte. 

Horregatik, ERAIKENek dituen baliabideak erabiliz eraikuntzara bideratutako energi buruzko hezkuntza 

jarduera garatzea aukera ona dela kontsideratzen da. 

 

2.-ERAIKEN, ERAIKUNTZA ERAGINKOR ETA JASANGARRI BATEN ERREFERENTE 

ERAIKENen garatuko da jarraian aurkezten den programa didaktikoa. Lanbide Heziketako zentro 

honetan, erabilera didaktikorako interesgarriak diren hainbat instalazio eta eraikin daude: 

 

ZERO eraikina: 60-70eko hamarkadan eraikia. Eraginkortasun energetikorako 

irizpideak erabilita birgaitu da, eta bere kontsumo energetikoa zerotik hurbil dago.  

DOMO: energia kontsumo baxua duen eraikin alternatiboa, modu pasiboan 

(forma, orientazioa…). Gaur egun eraikitzen ari dira eta 2018-2019 ikasturterako 

amaituta egotea aurreikusi dute.  

Ikasleak eraikitzen ari diren etxea, non familia baten etxebizitzaren 

barrualdea ikus daitekeen (materialak, instalazioak …).  

Tailerren eremu esperimentala, muntaiak eta erakustaldiak egiteko. 

ZERO eraikinak hezkuntzarako interes handia du. Eraginkortasun energetikorako ERAIKENen dauden 

irtenbide gehienak bertan biltzen dira. Atezainaren bizitokia izan zen hau, eraikin buru-aske bilakatu 

da energia alorretik begiratuta, eta irakasle gela, bisita aretoa edo erakustaldiak egiteko areto gisa 

erabiltzen da.  

Egindako ekintzak honetan zentratu dira: 

 -Eraikina isolatu (estaldura, paretak, leihoak) 

 -Energia berriztagarrien instalazioa eta erabilera: aerosorgailuak, eguzki plaka fotovoltaikoak, 

geotermia. 

 -Argiztapen sistemak: led, argiaren kontrola eta automatizazioa, hodi bidezko eguzki gailua 

solartube). 

 -Berogailu eta UBS: eguzki plakak, bero bonba geotermikoa zoru erradiatzailearekin.   

 -Aireztapena: geotermia. 

 

3.- HELBURU OROKORRAK 

Helburu nagusiak hauek dira: 

 Energiaren erabileratik eratorritako arazoak ikusarazi. Aurreztearen garrantziaz eta 

eraginkorrak izatearen garrantziaz hausnarketa egitea. 

 Eraikinen energia beharrak zeintzuk diren ezagutzea (ikastetxeak, etxebizitzak …): 

berokuntza, aireztapena, argiztapena, elektrizitatea … Behar hauek energetikoki modu 

jasangarrian nola asetu daitezkeen ezagutzea.  

 Eraikinetako eraginkortasun energetikoa hobetzeko alternatibak modu praktikoan erakutsi, 

bai eraikin berrien diseinua egiterakoan, baita aspaldi eraikitakoetan ere (birgaitzeak, 

zaharberritzeak…). 

 Esperientzia positiboak, oroitarazleak, praktikoak eta esanguratsuak eskaintzea.  

 Etorkizuneko hiritarrak ingurumen jasangarri baten alde konprometitu daitezen, ikuspuntu 

etiko eta moral batetik hezitzea eta formatzea.  

 Etxean, eskolan eta abar energia aurrezteko eta modu eraginkorrean erabiltzeko ohiturak 

sustatu eta indartu. 

 

4.- HARTZAILEAK  

Jarduera DBHko 3 eta 4. mailako ikasleei eta Lanbide Heziketa I eta II-ri zuzenduta dago.  

 

 

 

 

 



Eraginkortasun energetikoa: 
Etxeko 0 kontsumoaren bila 
 

 

 

 

 
3 

 

 

 

 

5.- EDUKIAK 

 

Proposamen didaktiko honen helburua, eraikinen eraginkortasun energetikoa hobetzeko gaur egun 

dauden irtenbide teknologikoak modu dibertigarri, interaktibo eta aktibo batean hurbiltzea da, eta 

oinarrizko kontzeptuak eta aplikazioak modu errazean transmititzea, benetako testuingurutan eta 

ikasgelatik kanpo eta haien sormena sustatuz. 

 

Edukiak ondorengo multzotan banatzen dira: 

• MULTZO OROKORRA:  Gizakia eta energia. Energiaren erabileraren ondoriozko inpaktuak.  

Eraikinetan energiaren erabilera eta kontsumoa. Zer da eraginkortasun energetikoa? 

 

• A MULTZOA: 

 

A-1.- Nola eragiten dute klimak eta urtaroek gure eraikinetako konfort baldintzetan? Klimari 

egokitzea: arkitektura bioklimatikoa.  

A-2.-Eraikinen diseinua:  formak eta tamainak garrantzia dute. Nola eragiten du eraikinen 

diseinuak kontsumoaren energian? 

 

• B MULTZOA:  

B-1.-Energia aurrezteko modu pasiboak: masa termikoa, solartube gailua, isolamenduak, 

landaretzaren erabilera … 

B-2.-Material isolatzaile-eroaleak. Termografiak: eraikinetako bero galeraren neurketa. 

 

• C MULTZOA: 

C-1.-Energia sorreraren sistema aktiboak: energia berriztagarriak.  

C-2.-Instalazioak eta efizientzia energetikoa: lur erradiatzailea vs erradiadoreak, argiztapen 

eraginkorra … 

Ekintza honekin, Europako hirietan  datozen urteetan protagonismo eta garrantzi handia izango duen 

gaira hurbildu nahi dira ikasleak. Vitoria-Gasteiz ez da salbuespen izango, eta jasangarritasunerantz 

egiteko formatutako hiritarrak edukitzea beharrezkoa izango da.  

 

6.-METODOLOGIA 

Unitatea ERAIKENeko zentroan garatuko da, bisita gidatu batean formatua izango du. Bisita 

esperientzia, neurketa, datu bilketa eta antzekoekin osatuko da, ikasleak “ikusle” hutsak izan ez 

daitezen eta arazoen konponbidean eta erronketan modu aktiboan parte hartuko dute (zein 

argiztapen sistema da eraginkorragoa, nola eragiten du eguzkiak udan etxe baten berotzean,  zein 

energia da jasangarriagoa neguan etxeak berotzeko …).  

Hortaz, metodologia ondorengoan oinarrituko da: 

 .-Talde laneko dinamika parte hartzaileak 

 .-Inguruaren behaketa ikuspuntu kritiko eta eraikitzailearekin 

 .-Esperimentuak eta datu bilketa 

 .-Benetako arazoei konponbidea bilatzeko sormena sustatu 

 .-Ikasgelatik kanpo, benetako testuinguruan ikasi 

 .-Ikasitakoaren aplikagarritasuna eguneroko bizitzan 

 

Ondorio gisa, erronka bat planteatuko zaie, eta ikasitakoarekin konponbidea aurkitu beharko diote: 3 

eraikin mota aurkeztuko zaizkie birgaitzeko eta/edo eraikitzeko, eraginkortasun energetikoaren 

oinarriak kontuan hartuz.   

 

7.- SEKUENTZIAZIOA ETA JARDUEREN GARAPENA 

Ekintzak 3 orduko iraupena izango du, 3 fase nagusitan: 

1.FASEA: Zer da eraginkortasun energetikoa delakoa?: Aurkezpena eta sentsibilizazioa 

2. FASEA: “Neurtu, esperimentatu, probatu, behatu, ulertu”. Bisita gidatua: 

 A Multzoa.-Non jarriko dut nire etxea? Zer forma aukeratuko dut? 

 B Multzoa.-Nondik galtzen du beroa? Nire etxeari berokia jarriko diot? 

 C Multzoa.-Nola berotu edo hoztuko dut nire etxea? Nola argiztatuko dut? 

3. FASEA: “Aplikatu, eraiki, partekatu”. Ebaluaketa eta batera jartzea 

FASEAK 

 

EDUKIAK METODOLOGIA 

PROGRAMAZIOA 

 IRAUPENA KOKAPENA  

 

1.FASEA 

 “ ZERTAZ DOA 

ERAGINKORTASUN 

ENERGETIKOA DELAKO 

HAU?”. 

.-Aurkezpena eta gaiari 

sarrera. 

.-Sentsibilizazioa. 

-Energiaren beharra eta erabilera 

gizartearen historian zehar. 

-Energiaren ekoizpena. 

-Ondorioak ingurumenean, ekonomian, 

gizartean eta abar. 

- Erabilera eta kontsumoak eraikinetan. 

- Eraginkortasun energetikoa eraikuntzan. 

- Ia energia kontsumorik ez duten eraikinak

(EECN). 

- ikus-entzunezko Power-Point aurkezpena.  20-30´ 
Erabilera anitzeko 

gela 

2.  FASEA “NEURTU, ESPERIMENTATU, PROBATU, BEHATU, ULERTU”. 

 

A.1 MULTZOA 

Non jarriko dut  nire 

etxea? 

-Arkitektura bioklimatikoa: 

energia kontsumoa 

murrizteko klimara 

egokitutako eraikinak. 

 

-Diseinua eta gastu 

energetikoa eraikinetan. 

-Orientazioa eta eguzkia eraikinetan, 

latitudea eta urte sasoia. 

-Portaera termiko pasiboa: 

Beroaren garraio eta bilketa. 

-Latitudea, orientazioa, urte sasoia, eta 

abarren arabera,  eguzkiak eraikin bateko 

beroketa/hozketan duen eragina 

ulertzea. 

-Benetako eraikinen orientazioa behatu. 

Hego eta ipar aldeko etxe-aurreen arteko 

desberdintasunak  

- Esperimentazioa eta datuen bilketa 

- Norberaren etxearen orientazioarekin 

alderatu. 

10’ Gelan 

A.2. MULTZOA 

 Zer forma aukeratuko dut? 

- Eraikinen forma, tamaina eta portaera 

energetikoaren arteko erlazioa ulertu  

- Forma faktorea  (azalera /bolumena). 

- Forma tradiziozko eraikinetan  (igluak, 

baserriak…) eta gaur egungoak (domo). 

-Ohikoak ez diren eraikinen formak 

erakutsi. 

- Animalietan azalera eta bolumenaren 

arteko erlazioaren eraginaren adibideak.  

-Forma eta eraginkortasun 

energetikoaren arteko erlazioa 

ulertzeko maketen erabilera. 

-Barruko espazioaren pertzepzioa 

eraikinetan (argiteria, tenperatura, 

hezetasuna, usainak, konforta, 

zabaltasuna, erosotasuna, koloreak, 

ongizatea…). 

-  Domora bisita. 

-Norberaren etxeko (hiri-herri) 

formarekin erlazionatu, maiz bisitatzen 

dituzten beste etxebizitza batzuekin 

etab. 

25´ 

 

- Gela 

- Domo 

 

ATSEDENA 15´  

B.1. MULTZOA 

 Nondik galtzen du beroa 

nire etxeak? 

 

-Berotu baino lehen, berorik 

ez galdu: energia aurrezteko 

sistema pasiboak.  

- Eraikinek beroa galtzen duten toki eta 

prozesu nagusiak identifikatzea. 

- Sentikorrak diren guneak: eraikinen 

azalera inguratzaileak.  

-Kamera termografikoen erabilera eta 

neurketak. Neurketen interpretazioa. 
15’ 

Idazkaritzatik gertu 

dagoen gela (21-22 

gela) 

B.2. MULTZOA 

 berokia jarriko diot? 

-Isolamendua zer den ulertzea, isolatzeko 

guneak: etxe-aurrea, estalkia eta tarteak.    

-Isolamendu motak: abantailak eta 

desegokitasunak, material isolatzaileak 

eta eroaleak. 

- Isolamendua eta energia aurrezpena. 

 

-Tenperatura neurketa isolamendu 

lodiera desberdina duten 3 etxeetako 

maketatan. Azterketa  ordenagailu 

programan.  

-Isolamendurako material desberdinen 

erakusgaiak. 

20’ 

Idazkaritzatik gertu 

dagoen gela (21-22 

gela) eta ataria 

C.1.MULTZOA  Nola 

berotu edo hoztu nire 

etxea? 

 

 

 

-Energia berriztagarrien 

erabilera. 

-argiterian aurrezpen 

energetikoa lortzeko 

teknologia berrien 

aplikazioa. 

- Energia berriztagarrien instalazioak eta 

erabilera: eguzki plaka fotovoltaikoak,  

geotermia, eolikoa, eguzki energia 

termikoa,  pellet galdara. 

- Zero eraikinera bisitak eta 

zenbait instalazioen behaketa: 

zoru-erradiatzailea, radiadoreak, 

eguzki plakak, geotermia instalazioa, 

bero bonba, etab. 

20’ 
Zero eraikina 

 

C.2. MULTZOA Nola 

argiztatuko dut? 

- Argitzeko sistemak, eraginkortasuna eta 

aurrezpena: goritasun-lanparak, 

halogenoak, fluoreszenteak, led argiak… 

-Argi naturalaren aprobetxamendua. 

- Aurrezpena  etxeko aparatu elektrikoetan 

(stand by). 

- 3 argiztapen sistemetan 

argiztapen maila eta energia 

kontsumoa neurtuko diren 

esperimentua. (Luxmetroa eta 

kontsumo elektrikoak neurtzeko 

aparatua.) 

15’ Zero eraikina  

3. FASEA. APLIKATU, 

ERAIKI, PARTEKATU 

 

-Ebaluazioa eta elkar 

jartzea. 

-zalantzak argitu. 

 

-Errepasoa, benetako kasuetara aplikazioa 

eta bisitan zehar ikasitako kontzeptu 

nagusien aurkezpena. 

-Benetako eraikinak eraiki (baserria, 

etxebizitza multzoa eta txaleta)  30’ 
Erabilera 

anitzeko gela 

7.1.- JARDUEREN DESKRIBAPENA 

 

1. FASEA: “Zertaz doa eraginkortasun energetikoa delako hau?” 

Power Point aurkezpen batekin, ERAIKEN institutua aurkeztuko da, eta baita bertan egiten dena ere.  

 

Aurkezpenaren lehenengo zatian, historiako une ezberdinetan giza eboluzioaren eta energia 

erabileraren arteko konparaketa egiten da. Momentuko biztanleria, eraikuntza mota, nola bizi ziren, 

energia zertarako erabiltzen zen, zer ingurumen, gizarte edo kultur arazo zeuden … hartuko dira 

kontuan. Arazoek planetako biztanle kopuruarekin eta hauek egiten duten baliabideen ustiaketarekin 

zerikusia dutela ikustea izango da helburua. 

 

Jarraian Euskal Herriko eta Arabako energiaren erabilera eta energia mota bakoitza non 

kontsumitzen den aurkeztuko da.  

 

Atal garrantzitsuena ingurumen arazo nagusiei eskainiko zaio, irudi eta infografia bidez eta aldaketa 

klimatikoa azpimarratuko da. Amaitzeko, energiaren erabilera okerrarentzat konponbideak 

proposatuko dira, hala nola, eraginkortasun energetikoa eta ERAIKENen aurkezten diren 

konponbideak.  

 

Honekin, parte hartzaileek energia aurreztearen eta erabilera eraginkorra egitearen garrantzia 

ulertuko dute eta gure egunerokotasunean kontsumo ezberdin bat posiblea dela ikusiko dute. 

 

2. FASEA: “Neurtu, esperimentatu, probatu, behatu, ulertu”. Programaren garapena.  

Gelakideak 3 taldetan banatuko dira eta bakoitza hezitzaile batekin joango da. ERAIKENen bisita 

gidatua eta hainbat jarduera aurrera eramango dituzte, eraikuntzaren sektorean energiaren 

kontsumoa gutxitzeko beste aukera batzuk badaudela ikusteko.  

 

Jarduerak 3 multzotan banatu dira, beraz, karrusel moduan 3 jarduera sorta egingo dituzte taldeka. 

Talde bakoitzak orritxo bat eramango du datuak biltzeko, eta honek 3. faseko erronka gainditzeko 

balioko die. 

 

Multzo bakoitzak 30-40 minutuko iraupena izango du. Jarraian multzo bakoitzeko  jarduerak, 

baliabideak eta edukiak azalduko dira. Deskribapena A-B-C  ordenean azaltzen da.  

A MULTZOA 

A-1.- Non jarriko dut nire etxea? 

Multzo honetan galdera horri erantzuna aurkitzen ahaleginduko dira. Horretarako, 3D aplikazio 

digital batekin etxebizitza bat eraiki da, non gure latitudean (Vitoria-Gasteizen) eta Iparralderago  

(Islandian) eguzkiak dituen posizio ezberdinak irudikatu daitezkeen, urteko eta eguneko momentu 

ezberdinak kontuan hartuz. Aplikazioari esker, etxe horrek jasotzen duen eguzkialdia behatu 

daitekeenez, ikasleek eguzkiarekiko erlazioa argi ikusiko dute eta beharren arabera dauden aukerak, 

eguzkiaz babesteko, edo ahalik eta hoberen eguzkia bero edo argi moduan aprobetxatzeko.   

Ikasleei egoera ezberdinak aurkeztuko zaizkie eta udan eguzkiaz babesteko konponbide ezberdinak 

(zuhaitz hosto erorkorrak, toldoak, pertsianak, teilatu-hegalak…) eta neguan eguzki energia 

aprobetxatzeko moduak (negutegiak, hegoaldera zuzendutako beirateak,  iparraldera irekigune gutxi, 

paretaren kolorearen aukeraketa …) aurkeztuko zaizkie.  

Laguntza gisa, youtube-ko bideo bat ere eskainiko da. 

https://www.youtube.com/watch?v=7xZc7Io23C4 

 

 

A-2.- Zer forma aukeratu?    

Bolumen berdina baina forma ezberdina duten 4 eraikuntzen maketak aurkeztuko dira.  

 .Kuboa 

 .Piramidea 

 .Zilindroa 

 .Esfera erdia edo domoa 

 

Ikasleek argitu beharko dute ea zein formako eraikina den energia aldetik eraginkorrena, gure klima 

eta latitudean, eta zergatik (maketa bakoitzaren bolumena eta azalera kalkulatuko dute). Pistak 

emango zaizkie eta formaren garrantzia azalduko zaie (azalera/bolumena) bai eraikinetan eta baita 

izaki bizidunetan ere (animalien termoerregulazioa, elkartruke azalera, organoen tamaina habitataren 

arabera …). Naturan eta eraikuntzetan forma zuzenak eta kurboak deskubritzera animatuko zaie.  

 

Lehen multzo hau amaitzeko, ERAIKENeko Domoa bisitatuko dute. Ez gaude espazio hain hutsetara 

ohituak, zutaberik eta zatiketarik gabe, forma esferiko eta kurboekin, izkinarik gabe. Eraginkortasun 

energetikoaren ikuspegitik formak duen garrantzia azpimarratuko da. Beste domo batzuen eta beste 

eraikuntza tradizional eta futuristen adibideak ere erakutsiko zaizkie, eraginkortasun energetikoaren 

gaia nola konpontzen duten ikusteko.  

 

B MULTZOA 

B-1.-Nondik galtzen du beroa nire etxeak? 

Kamera termografiko bat erabiliz bi eraikinen inguratzailearen argazkiak aterako dira.  

 .ZERO eraikina (SATE isolamenduarekin) 

 .ERAIKENeko beste eraikin bat (22 zenbakidun ikasgela) 

Argazkiaren bitartez, inguratzailearen eremu ezberdinetan bero galera ikusteko aukera izango dute 

ikasleek (paretak, leihoak, forjatua), isolatuta eta isolatu gabe dauden eraikinen arteko 

ezberdintasunak ikusteko, zubi termikoak detektatzeko (forjatuak, leihoak …) eta bero galera nola 

konpondu ikusteko.  

Gainera, kamara termografikoen beste erabilera batzuk ere erakutsiko dira (medikuntza, eraikin baten 

hezetasuna behatu …).  

 

B-2.- Berokia jarriko diot? 

Eraikinek inguratzaileetatik galtzen dute energia gehien, hau da, fatxadatik, leihoetatik eta 

estalkietatik. Zero eraikinaren isolamenduarekin, energia beharra ia %50era jaistea lortu da. 

Isolamendu on bat ezinbestekoa da energia gastua gutxitzeko. 

 

Hainbat isolatzaile ezberdin erakusgai daude, jatorri eta ezaugarri ezberdinekoak (kortxoa, zelulosa, 

artilea, poliuretanoa, porexpana…). Parte hartzaileek material bakoitzaren ezaugarriak aztertuko 

dituzte, eta isolatzaile onenak izan daitezkeen 3 aukeratuko dituzte (transmisio-faktoreen 

indizea,erresistentzia, iragazgaiztasuna, sutearen aurrean erresistentzia…).  

 

Parte hartzaileek, isolamenduaren eraginkortasuna konprobatuko dute. Horretarako, 3 kubo metaliko 

handi erabiliko dira, etxe baten inguratzailea simulatuz. Kubotako batek ez du inolako isolamendurik, 

eta beste biek, 4 eta 10 cm-ko isolamendua izango dute. Kuboaren barnean bonbilla bat jarriko da eta 

ordenagailu bati konektatuta egongo den tenperatura neurgailu bat. Honek bonbilla piztutakoan kubo 

bakoitzak hartzen duen tenperaturaren berri emango du. Horrez gain, behin bero fokua itzalita bero 

hori galtzeko beharrezko denbora ere neurtuko du. Horrela, ikasleak etxe bateko konfort-a 

mantentzeko isolamendu on batek duen garrantziaz jabetuko dira.  

 

 

C MULTZOA 

 

C-1.-Nola berotu edo hoztu nire etxea? 

Mekanismo pasiboez gain, hau da, kontsumo energetikorik behar ez dutenez gain (orientazioa, masa 

termikoa, isolamendua …), ziurrenik gehiago edo gutxiago, energia ekarpen bat beharko dugu, 

eraikinaren orientazioaren, formaren eta isolamenduaren arabera. ZERO eraikinean hainbat energia 

berriztagarri erabili dira, eta batez ere helburu didaktikoa dute.  

 

Jarraian instalazio nagusiak aipatzen dira: 

 Berogailu sistema: lur erradiatzailea 

 Hornikuntza energetikoa: eguzki plaka fotovoltaikoak, aprobetxamendu geotermikoarekin 

 Bero bonba, aerosorgailua.  

 UBSren ekoizpena: eguzki-energia termikoa 

 Klimatizazioa-aireztapena: energia geotermikoa, putzu kanadar-probentzala 

 

Jardueraren atal hau ZERO eraikinaren instalazioetara egingo den bisita gidatuan oinarrituko da, 

bertan dauden sistemak ikusi eta ulertzeko.  

C-2.-Nola argiztatuko dut? 

 

Argiztapen eraginkorra, orientazioak, leihoen tamaina eta horrelakoak kontuan hartuz argi 

naturala aprobetxatzen duen hura da. Hala ere, beti beharrezkoa izaten da argiztapen 

artifiziala, eta teknologia berrien eraginkortasuna lortzen lagun dezakete.  

 

3 nitxotan banatutako maketa bat dago eta bakoitzean argiztapen sistema ezberdin bat 

instalatu da: bonbilla halogenoak, kontsumo baxukoak eta led.  Lanpara bakoitzak bolumen eta 

ezaugarri berdineko eremua argiztatzen du. Luxometroak erabiliz, argi kantitatea edo 

argiztapen maila erreala neurtzen da eremu bakoitzean eta kontsumoaren energia neurtzeko 

neurtzaileak erabiliko dira eraginkorrena zein den, zein bero galera duten, zenbat 

kontsumitzen duten eta argindar faktura zenbatekoa izango den ikusteko.  

 

Gainera, teilatuan jartzen den eta eguzki argi naturala ispilu islatzaile batzuen bidez 

aprobetxatzen duen  gailu baten (solartube) funtzionamendua azalduko da.  

 

3. FASEA: “APLIKATU, ERAIKI, PARTEKATU”. EBALUAZIOA ETA BATERATZEA.  

TOKIA: ERAIKENeko erabilera anitzeko gela. 

Amaitzeko, talde bakoitzari ezaugarri konkretu batzuk dituen eraikin baten birgaitzea edo 

eraikuntzan oinarritutako ariketa bat emango zaio, eta bertan, ikasitakoa aplikatuz, energetikoki 

eraginkorragoa izan dadin lortu beharko dute.  

 

Hauek dira eraikinak: 

.- Baserri tradizionala 

.-60-70eko hamarkadan eraikitako pisu bat 

.-Eraikuntza berriko  etxebizitza familiabakarra 

Behin taldeek egokitu zaien eraikinean ikasitakoa aplikatu dutenean, batera jartzea egingo da, eta 

proposatutako irtenbideak adostuko dira denen artean.  

7.2.- MATERIALAK ETA BALIABIDEAK 

Jarduera honetan erabiliko diren material eta baliabideak  ondorengoak dira: 

 

EKINTZA MATERIALA 

1. FASEA: ZERTAZ DOA ERAGINKORTASUN 

ENERGETIKOA DELAKO HAU? 
-Power Point aurkezpena  

2. FASEA: NEURTU, ESPERIMENTATU… 

A.1 Multzoa: Non kokatu nire etxea? 

-Etxe baten isolamenduari buruzko youtube bideoa 

-Etxe ezberdinen isolamenduari buruzko 3D maketa (Gasteiz eta Islandia).  

-Latitudea eta longitudea (plastifikatua). 

-ERAIKENen kokapenaren koordenaden web orria 

- A, B, C multzoen datu bilketarako fitxa 

A.2. Multzoa: Zer forma aukeratu? 

-Kubo, zilindro, piramide eta esfera-erdiaren (domo) maketak 

-Hainbat gorputz geometrikoen azalera eta bolumena kalkulatzeko formulak, 

plastifikatuta. Kalkulagailua 

-Azalera-bolumenari dagokion animalien irudiak plastifikatuta 

-Domora bisita 

-Garai ezberdineko etxeen modeloak (plastifikatuta: forma eraikuntza 

tradizionaletan (igluak, baserriak …) eta gaur egungoak (domo) 

- A, B, C multzoen datu bilketarako fitxa 

B.1.  Multzoa: Nondik galtzen du beroa nire etxeak? 

- Kamera termografikoa 

-Kamara termografikoaren beste erabileren adibideak plastifikatuta 

-3 eraikin mota simulatzen dituzten 3 kubo: isolatzailerik gabe, 4cm-ko 

isolatzailearekin eta 10 cm-ko isolatzailearekin. Barruan bonbillak eta kanpo eta 

barneko termometroak.  

-ERAIKENeko ordenagailuko programak eskaintzen dituen grafikak. (beroa hartu 

eta galtzeko behar duen denbora adierazten dutenak) 

- A, B, C multzoen datu bilketarako fitxa 

B.2. Multzoa: Berokia jarriko diot? 

-Isolatzaile ezberdinen ereduak 

-Ezaugarrien taula eta irudiak plastifikatuta 

-SATE isolamenduaren infografia 

-Isolamendu naturalak eta ekologikoak 

- A, B, C blokeen datu bilketarako fitxa 

C.1. Multzoa: Nola hoztu edo berotu nire etxea? 

-Zero eraikina eta bere instalakuntzak (solartube, putzu kanadarra, geotermia 

eta bero bonba, eguzki plaka termiko eta fotovoltaikoak, aerosorgailuak, lur 

erradiatzailea …) 

-Prozesu ezberdinak ulertzeko infografía eta irudiak 

-Zero eraikinaren birgaitzearen eta errehabilitazioaren eboluzioa ikusteko 

Power Pointa.  

- A, B, C blokeen datu bilketarako fitxa 

C.2. Multzoa: Nola argiztatuko dut? 

-3 bonbilla ezberdinekin argiztatutako 3 espaziodun maketa (halogenoa, 

kontsumo baxukoa eta LED).  

-Kontsumo elektrikoa, potentzia eta kostu energetikorako 3 aparatu.  

-3 luxometro 

- A, B, C blokeen datu bilketarako fitxa 

3.FASEA: APLIKATU, ERAIKI, PARTEKATU 

-3 arbela eta marrazteko klarionak 

-3 eraikinen irudi plastifikatuak, energetikoki soluzio onena emateko 

- A, B, C blokeen datu bilketarako fitxa 

 

 

 

 

8.- HEZKUNTZA MATERIALEN ERANSKINAK 

 

OROKORRAK 

1.- PowerPoint (ppt-a atxikitzen da) 

2.- Datu bilketarako fitxak  

A MULTZOA 

 

A.1 Multzoa. Non kokatu nire etxea? 

- youtube bideoa 

https://www.youtube.com/watch?v=7xZc7Io23C4 

- Vitoria-Gasteiz  eta Islandiako eguzkialdia azaltzen duen mp4 bideoa 

- web  kokapenaren latitude eta longitude koordenadak  

http://www.coordenadas.com.es/espana/vitoria-gasteiz-alava/145 

- latitudea eta longitudea (plastifikatuta) 

 

A.2. multzoa. Zer forma aukeratu? 

- Kubo, zilindro, piramide eta esfera-erdiaren (domo) maketa. ERAIKENen gordeta.  

 

  

 

- Hainbat gorputz geometrikoen azalera eta bolumena kalkulatzeko formulak, plastifikatuta. 

- Azalera-bolumenari dagokion animalien irudiak plastifikatuta. 

 

 
 

- Garai ezberdineko etxeen modeloak (plastifikatuta: forma eraikuntza tradizionaletan (igluak, 

baserriak …) eta gaur egungoak (domo) 

 

 

 

 
 

 

B MULTZOA 

 

B.1.MULTZOA: Nondik galtzen du beroa nire etxeak? 

 

- Kamara termografikoa (ERAIKENek utzia) 

-  

 

 

Kamara termografikoaren beste erabileren adibideak plastifikatuta 

 

  
 

 

-3 eraikin mota simulatzen dituzten 3 kubo: isolatzailerik gabe, 4cm-ko isolatzailearekin eta 10 

cm-ko isolatzailearekin. Barruan bonbillak eta kanpo eta barneko termometroak. 

-ERAIKENeko ordenagailuko programak eskaintzen dituen grafikak (beroa hartu eta galtzeko 

behar duen denbora adierazten dutenak) 

 
 

 

B.2. Multzoa: Berokia jarriko diot?  

 

-Isolatzaile ezberdinen ereduak 

-Ezaugarrien taula eta irudiak plastifikatuta 

-SATE isolamenduaren infografia 

 

 
 

 

 

C.1. Multzoa: Nola hoztu edo berotu nire etxea? 

 

-Zero eraikina eta bere instalakuntzak (solartube, putzu kanadarra, geotermia eta bero bonba, 

eguzki plaka termiko eta fotovoltaikoak, aerosorgailuak, lur erradiatzailea …) 

-Prozesu ezberdinak ulertzeko infografia eta irudiak 

-Zero eraikinaren birgaitzearen eta errehabilitazioaren eboluzioa ikusteko Power Pointa.  

 

C.2. Multzoa: Nola argiztatuko dut? 

 

-3 bonbilla ezberdinekin argiztatutako 3 espaziodun maketa (halogenoa, kontsumo baxukoa 

eta LED).  

-Kontsumo elektrikoa, potentzia eta kostu energetikorako 3 aparatu.  

-3 luxometro 

 

  

 

 

 

- Bonbillen ezaugarriei eta iluminantziari buruzko fitxa plastifikatua. 

 

 

 

 

 

 



Eraginkortasun energetikoa: 
Etxeko 0 kontsumoaren bila 
 

 

 

 

 
25 

 

 

 

3. FASEA: APLIKATU, ERAIKI, PARTEKATU 

 

-3 eraikinen irudi plastifikatuak, energetikoki soluzio onena emateko 

